
Признание за успехот на Националната програма  

за практикантска работа и вработување 
 

На 19 ноември, во рамките на Националната програма за практикантска работа и 
вработување, која е поддржана од УСАИД Проектот за конкурентност беше 
организиран настан кој им беше посветен на компаниите кои ја поддржуваат 
програмата преку ангажирање на практиканти, како и на оние компании кои ги 
вработуваат  практикантите по завршената пракса. На настанот беа поканети повеќе 
од 60 компании кои се активно вклучени во програмата, а на 20 од нив им беа 
доделени признанија за нивната извонредна поддршка и заложби.   
 
“Барањето работа е работа само по себе. Не можете да чекате за работа, треба 
сами да ја побарате. Треба да ја искористите секоја можност, а практиканската 
работа претставува најдобра можност,” рече Бојан Поповски, практикант кој е 
вработен во Глобал Нет. 
 
Клучен елемент на Националната програма за практикантска работа и вработување е 
порталот www.mycareer.com.mk, кој беше отворен во февруари 2009 со цел оваа 
година да се овозможат повеќе од 500 структурирани и организирани практикантски 
места, а најмалку половина од нив  да се преточат во постојано вработување. Порталот 
е достапен на три јазици (македонски, албански и англиски) и е отворен за сите 
корисници. До денеска на порталот се регистрирани повеќе од 3500 студенти и 200 
компании Околу 460 студенти успешно обезбедија практикантска работа и 62 од нив се 
задржани за постојано вработување.  
 
За да се привлечат странски инвестиции и да се поттикне развој и конкурентност на 
македонските компании, важно е да има расположлива работна сила која може да се 
вработи. УСАИД Проектот за конкурентност работи за да и помогне на Македонија во 
развојот на квалификувана работна сила која ги задоволува потребите на индустриите 
во развој.   
 
“Човечкиот капитал е многу важно средство за подобрување на пазарните остварувања 
на било која компанија.  За да се биде конкурентен на регионалните и меѓународните 
пазари потребно е да се има најдобра и најталентирана работна сила,” рече Мајкл 
Фриц, директор на мисијата на УСАИД. 
 
“За компаниите, практикантската работа претставува еден од најдобрите начини да се 
најдат најдобрите таленти, ресурс во кој компанијата ќе инвестира” рече Искра 
Трајкоска, ментор и личен асистент на извршниот директор во Next Sense. 
 



 
 

 
 

Компании на кои, меѓу останатите, ќе им бидат доделени признанија на настанот се:  
Охридска банка, Тутунска банка, EVN, Космофон, VIP, Advert SMS, Roboteka ATTE, Next 
Sense, Poli Proekt Engineering.   
 
 

ЗАБЕЛЕШКА ЗА УРЕДНИЦИТЕ:     

Американскиот народ преку УСАИД има инвестирано околу 500 милиони американски долари 

во Македонија од 1993. УСАИД спроведува проекти со кои се зголемуваат инвестициите, се 
отвораат работни места, се намалува корупцијата и се подобрува квалитетот на 
образованието. Со овие иницијативи се поддржува транзицијата на Македонија кон стабилна 
демократија и нејзино успешно интегрирање во Европската Унија. УСАИД обезбедува 

економска и хуманитарна помош во повеќе од 100 земји. За повеќе информации упатете се на 

http://macedonia.usaid.gov.  


